
Camden është një vend i shkëlqyer për të mësuar dhe ne jemi krenarë për shkollat 
tona të jashtëzakonshme dhe personelin e tyre, i cili punon fort çdo ditë për t’u ofruar 
fëmijëve arsimimin më të mirë.  
 
Ne duam që çdo fëmijë në Camden të ketë një vend në një shkollë pranë 
vendbanimit të tij, të përshtatshëm për nevojat e tij, në një klasë me numër të plotë 
nxënësish, për t’i ofruar mjedisin më të mirë ku mund të mësojë, të krijojë miqësi dhe 
të zhvillohet. 
 
Shkollat në Camden dhe në të gjithë Londrën po përballen me vështirësi financiare 
gjithnjë e më të mëdha.  
 
Rënia e nivelit të lindjeve dhe shpërngulja e familjeve nga Londra kanë sjellë uljen e 
numrit të fëmijëve që regjistrohen në shkolla, duke çuar në uljen e numrit të 
nxënësve dhe në krijimin e vendeve të lira të tepërta në shkolla.  
 
Çdo vend i paplotësuar do të thotë se shkollat fillore humbasin mesatarisht 7 500 
paund në vit nga fondet jetike të qeverisë, ndërsa shkollat e mesme humbasin 
mesatarisht 9 700 paund në vit. 
 
Si këshill bashkiak, ne kemi detyrimin të sigurojmë një numër të mjaftueshëm 
vendesh në shkolla, që ofrojnë arsim cilësor dhe janë të qëndrueshme në planin 
afatgjatë, si dhe t’i administrojmë këto vende në mënyrë efikase.  
 
Për shkak të rënies së numrit të nxënësve, duhet ta menaxhojmë këtë situatë duke 
bashkëpunuar ngushtë me shkollat. 
 
Gjatë vitit të kaluar, në kuadër të Programit tonë për Sigurimin e Vendeve të 
Mjaftueshme në Shkolla, kemi bashkëpunuar ngushtë me shkollat që janë prekur 
veçanërisht nga këto problematika, duke u ofruar mbështetje në përballimin e këtyre 
vëshirësive.  
 
Pavarësisht angazhimit të të gjithëve, katër shkolla vazhdojnë të përballen me 
presionet më të mëdha dhe të vazhdueshme, duke përfshirë:  
 

• numrin e lartë të vendeve të lira 

• rënien e numrit të nxënësve 

• vende të tepërta të paplotësuara, dhe;   

• rritjen e vështirësive financiare.  
 
Këto shkolla janë: 
  

• 5St Alban’s Church of England Primary School (Shkolla Fillore St Alban, e 
Kishës së Anglisë) 

• St Joseph’s Catholic Primary School (Shkolla Fillore Katolike St Joseph) 

• St Patrick’s Catholic Primary School (Shkolla Fillore Katolike St Patrick)  

• La Sainte Union Catholic Secondary Scho (Shkolla e Mesme Katolike La 
Sainte Union) 

 



Ne kemi qenë duke bashkëpunuar ngushtë me këto shkolla për të diskutuar hapat e 
ardhshëm.  
 
Më 12 tetor 2026, publikuam një raport që rekomandon fillimin e një procesi 
konsultimi për të ardhmen e këtyre shkollave. 
 
Më 20 tetor 2026, anëtarët e kabinetit të Bashkisë së Camden – grupi i këshilltarëve 
drejtues të bashkisë – do të mblidhen për të shqyrtuar këtë raport dhe për të 
vendosur nëse do të vazhdojnë apo jo me këto konsultime.  
 
Më 21 tetor 2026, do të informojmë shkollat dhe palët e interesuara për vendimin e 
marrë dhe hapat e ardhshëm. 
 
Nëse konsultimet miratohen, ato pritet të zhvillohen nga data 2 nëntor deri më 14 
dhjetor 2026.  
 
Më pas, do të organizohet një konsultim i veçantë për secilën shkollë dhe familjet do 
të kenë mundësinë të japin mendimin e tyre për disa alternativa të ndryshme.  
 
Nëse konsultimet miratohen dhe zhvillohen, këto janë alternativat e 
propozuara për secilën shkollë: 
 
Alternativat për shkollën St Alban’s Church of England Primary School 
(Shkolla Fillore St Alban të Kishës së Anglisë): 
 

• Reduktimi i numrit të publikuar të pranimeve të nxënësve (Published 
Admission Number – PAN)  

• Bashkimi me një shkollë tjetër fillore në Camden, nëpërmjet mbylljes së 
shkollës St Alban's dhe transferimit të nxënësve të saj në shkollën tjetër  

• Mbyllja e shkollës  
 

Alternativat për shkollën St Joseph’s Catholic Primary School (Shkolla Fillore 
Katolike e Shën Jozefit): 
 

• Reduktimi i numrit të publikuar të pranimeve të nxënësve (Published 
Admission Number – PAN)  

• Mbyllja e shkollës  
 

Alternativat për shkollën St Patrick’s Catholic Primary School (Shkollën Fillore 
Katolike St Patrick): 
 

• Reduktimi i numrit të publikuar të pranimeve të nxënësve (Published 
Admission Number – PAN)  

• Bashkimi me një shkollë tjetër fillore në Camden, nëpërmjet mbylljes së 
shkollës St Patrick's dhe transferimit të nxënësve të saj në atë shkollë 

• Mbyllja e shkollës  
 
Alternativat për shkollën La Sainte Union Catholic Secondary School (Shkolla 
e Mesme Katolike La Sainte Union: 
 



• Reduktimi i numrit të publikuar të pranimeve të nxënësve (Published 
Admission Number – PAN)  

• Krijimi i një federate me një shkollë tjetër të mesme  

• Mbyllja vetëm për klasat 7 deri në 11 DHE ruajtja dhe riorganizimi i ofrimit 
të arsimit pas moshës 16-vjeçare (klasat 12 deri në 13/14) 

• Mbyllja e plotë e shkollës për klasat 7 deri në 13/14 
 
Aktualisht, po punojmë për një plan për të siguruar që, nëse konsultimet do të 
zhvillohen, çdo prind dhe kujdestar të ketë mundësinë të shprehë mendimin e tij. 
 
E kuptojmë se ky është një lajm i vështirë për t’u pranuar, por duhet të veprojmë tani 
për të parandaluar përkeqësimin e situatës dhe për të ruajtur cilësinë e lartë të 
arsimit që ofrohet në shkollat tona lokale për të gjithë fëmijët, si sot ashtu edhe në të 
ardhmen.  
 
Për të mësuar më shumë, duke përfshirë alternativat e propozuara për konsultim për 
secilën shkollë, pyetjet dhe përgjigjet, si dhe informacionin e kontaktit, vizitoni faqen 
e internetitcamden.gov.uk/SchoolProposals 
 
Ne do t'ju japim një tjetër përditësim më 21 tetor. 
 


